Вячеслав Гайзер висьталіс сы йылысь, медым сетны власьт органъяслысь ӧткымын социальнӧй мог общественникъяслы

«Общественнӧй контроль системасӧ думыштісны эз прӧста пас ради. Тіян авторитет да тӧдӧмлунъяс вылӧ эскӧмӧн, ми чайтам, мый ті отсаланныд вӧчны министерствояслысь да ведомствояслысь уджсӧ бурджыкӧн, гӧгӧрвоанаджыкӧн республикаса миян олысьяслы. Татшӧм позянлуныс эм, сӧмын колӧ кыскыны татчӧ общественносьт», - висьталіс Коми Республикаса Юралысь Вячеслав Гайзер Коми Республикаса олӧмӧ пӧртысь власьт органъяс бердын Общественнӧй сӧвет петкӧдлысьяскӧд аддзысьлігӧн.

Кыдзи висьталіс Коми Республикалӧн общественнӧй палатаса веськӧдлысь Маргарита Колпащикова, ӧні котыртӧма республикаса министерствояс да ведомствояс бердын 25 общественнӧй сӧвет. Сӧветӧ пырисны Общественнӧй палатаысь да экспертнӧй сообществоысь йӧз. Та дырйи миянлы вӧлі тӧдчана эз лыдыс, а качествоыс», - пасйис М.Колпащикова.

Общественнӧй палатаӧ пырысь Дарья Шучалина вӧзйис мунны татшӧм вӧвлӧмторйысь, кор министерствояс бердын общественнӧй сӧветъясӧн веськӧдлісны чиновникъяс. Сійӧ пасйис, мый татшӧмтор дырйи мӧд ногӧн гӧгӧрвосьӧ Общественнӧй сӧвет вежӧртасыс.

«Менам видзӧдлас серти, министерствоса либӧ ведомствоса юрнуӧдысь кындзи, сӧветлӧн пыр уджалысьяс лыдын мукӧд чиновник оз вермы лоны, - ошкис татшӧм мӧвпсӧ республикаса Юралысь. - Найӧс позяс корны сӧмын коланлун дырйи консультантъясӧн. Колӧ, мед общественнӧй сӧветъяслӧн медшӧр могъяс пиын вӧлі олӧмӧ пӧртысь власьт органъяслысь удж донъялӧм, та вӧсна  власьтлысь идеяяссӧ колӧ подулалӧмӧн видлавны мукӧд йӧзлы. Сэки и чиновникъяс кутасны уджавны дзик мӧд ногӧн, сы вӧсна мый налысь планъяссӧ да быдлунъя уджсӧ кутасны аддзыны ставӧн».

Та дырйи В.Гайзер торйӧн пасйис, мый власьтлы оз ков дасьтыны общественникъяссӧ тайӧ уджӧ.

«Татшӧм вариантыс, кор власьт органъяс кутасны асьныс вӧзйыны, коді общественникъяс пиысь пырас тайӧ либӧ мӧд сӧветӧ — абу медбур. Оз ло позянлуныс донъявны тырвыйӧ. Общественнӧй удж — тайӧ татшӧм торъя удж, коді корӧ, медым мортлӧн вӧліс эз сӧмын колана вежӧрлун да кужанлун. Та вӧсна ме кора верстьӧджык ёртъясӧс, кодъяс асьнысӧ колана ногӧн петкӧдлісны нин, бӧрйыны да дасьтыны йӧзӧс, кодъяс вермӧны да кужӧны нуӧдны общественнӧй удж», - шыӧдчис волысьяс дорӧ В.Гайзер.

Та йылысь сёрнитігӧн республикаса Юралысь сідзжӧ ошкис сэтшӧм мӧвп, мый колӧ сетны канму да муниципальнӧй власьтлысь ӧткымын социальнӧй мог общественнӧй организацияяслы.

«Эмӧсь сэтшӧм органъяс, кодъяслысь могъяссӧ сетны мӧдлаӧ оз позь — пример вылӧ, тайӧ дӧзьӧритысь организацияяс, йӧзӧс велӧдан да йӧзлысь дзоньвидзалун видзан органъяс — тайӧ зэв аслыспӧлӧс юкӧнъяс. Но эм сэтшӧм канму услугаяс, кутшӧмъясӧс стӧча позьӧ вуджӧдны мӧдлаӧ, торйӧн нин позьӧ сёрнитны социальнӧй юкӧн учреждениеяслысь могъяс сетӧм йылысь. Соцблокса власьт органъяслы тшӧкта мӧвпыштны тайӧ юалӧм вылын да пыртны вӧзйӧмъяс локтан во вылӧ налысь план урчитігӧн», - пасйис В.Гайзер.
